
Årsmelding 2017 
 

 

 

 

Smittande natur- og meistringsglede. Asylsøkjarar og flyktningar på tur med friluftsrådet og 
ÅST til høgste toppen i Ålesund, Vasstrandegga, den 24. mai 2017. 

Forord 

 

2017 har vore eit utfordrande år for friluftsrådet med fleire av dei tilsette ute i lange 

sjukmeldingsperiodar. Med god hjelp av innleigd arbeidskraft greidde vi likevel å gjennomføre det vi 

hadde planlagt gjennom året. Mellom dei var pilotprosjekta «Introduksjon til norsk friluftsliv for 

asylsøkjarar og flyktningar», rydding av marin forsøpling i Ellingsøyfjorden og Borgundfjorden og 

«Kom UT»: Ein aktivitetsdag for barn i eit friluftsområde i fem medlemskommunar i haustferien.  

Gjennom året har vi også hatt godt samarbeid med Ålesund-Sunnmøre Turistforening og Sunnmøre 

Museum om fleire arrangement.  

Stikk UT! er ein suksess som held fram å vekse, både med tal på deltakarar og tal på turmål. 

Etter påtrykk frå friluftsrådet søkte Ålesund kommune, og fekk innvilga, statleg sikring av holmane 

Hundsvær, Tyskholmen, Vikholmen og Lauvholmen. Dette opnar for at friluftsrådet i åra framover 

kan søkje midlar til tilrettelegging, og planlegginga saman med kommunen er i gang. På Hundsvær er 

ny flytebrygge alt på plass. Fleire andre store tilretteleggingsprosjekt vart fullførte i 2017, både i 

Haram, Ålesund og Vestnes. 

Gjennom heile året har friluftsrådet halde fram arbeidet for å få etablert Skjergardsteneste i Møre og 

Romsdal. Vi er no nær målet om oppstart i 2018. 

Etter nesten 18 år, slutta Geir Haugli i friluftsrådet i 2017. Han var dagleg leiar i full stilling i 15 år, og 

rådgjevar i halv stilling frå 2014. Malin Ytterhaug Giske vart då tilsett i full stilling som 

driftsmedarbeidar med ansvar også for utlån/utstyrsbasen og Naturlos. Staben er også styrka ved at 

Gunn-Helen Hellevik er tilsett i ei 2-årig halv stilling som koordinator og pådrivar for kartlegging og 

verdsetting av friluftslivsområde i kommunane på Sunnmøre. I tillegg har ho vore leigd inn på 

timebasis for å utvikle eit nytt og betre rekneskaps- og prosjektstyringssystem for friluftsrådet.  

I 2017 fekk Sunnmøre friluftsråd sin første nye medlemskommune sidan 2004. Stranda kommune 

vart samrøystes ønska velkomen med applaus på årsmøtet i mars. 

 

Vebjørn Krogsæter - Haram 
Styreleiar 

Trygve Holm - Sula 
Styremedlem 

 
Janet Roelofs - Ørskog 
Nestleiar 

 
Birger Honningsvåg - Giske 
Styremedlem 

Jarle Hauge Steffenssen - Ålesund 
Styremedlem  

 
Modolf Hareide - Skodje 
Styremedlem 

 
Palma Flåen Øvrebust - Stordal 
Styremedlem 

 
Solveig Linge Stakkestad - Norddal 
Styremedlem 

 
Skafti Helgason - Vestnes 
Styremedlem 

 
Jostein Dalen - Stranda 
Styremedlem 

 

 

 

Styret i 2017  

 

 

Kommune 1.1.- 22.3.2017 Verv 22.3.-31.12.2017 Verv 

Haram Vebjørn Krogsæter 
Ewa Hildre 

Styreleiar 
Varamedlem 

Vebjørn Krogsæter 
Ewa Hildre 

Styreleiar 
Varamedlem 

Giske Birger Honningsvåg 
Sheila Alnes 

Styremedlem 
Varamedlem 

Birger Honningsvåg 
Sheila Alnes 

Styremedlem 
Varamedlem 

Norddal Solveig Linge 
Stakkestad 
Ole Henrik Uri 

Styremedlem 
 
Varamedlem 

Solveig Linge 
Stakkestad 
Ole Henrik Uri 

Styremedlem 
 
Varamedlem 

Skodje Modolf Hareide 
Geir Ove Leite 

Styremedlem 
Varamedlem 

Modolf Hareide 
Geir Ove Leite 

Styremedlem 
Varamedlem 

Stordal Palma Flåen 
Øvrebust 
Frode Færøy 

Styremedlem 
 
Varamedlem 

Palma Flåen 
Øvrebust 
Frode Færøy 

Styremedlem 
 
Varamedlem 

Sula Mariann Barstad 
Stine M. Lerheim 

Nestleiar 
Varamedlem 

Trygve Holm 
Stine M. Lerheim 

Styremedlem 
Varamedlem 

Vestnes Aud Sissel Suoranta 
Geir Inge Lien 

Styremedlem 
Varamedlem 

Skafti Ingi Helgason 
Inge Bergum 

Styremedlem 
Varamedlem 

Ørskog Janet Roelofs 
Hallgeir Bjørdal 

Nestleiar 
Varamedlem 

Janet Roelofs 
Hallgeir Bjørdal 

Nestleiar 
Varamedlem 

Ålesund Tore Johan Øvstebø 
Jarle Hauge 
Steffenssen 

Styremedlem 
Varamedlem 

Jarle Hauge 
Steffenssen 
Yngvild Braute 

Styremedlem 
 
Varamedlem 

Stranda   Jostein Dalen 
Karl Martin Axel 
Bostrøm 

Styremedlem 
Varamedlem 

Åtte av dei ti styremedlemmane som vart valt på årsmøtet i mars 2017. Frå venstre: Jostein Dalen, 

Stranda, Solveig Linge Stakkestad, Norddal, Jarle Hauge Steffenssen, Ålesund, Palma Flåen Øvrebust, 

Stordal, Trygve Holm, Sula, Janet Roelofs, Ørskog, Birger Honningsvåg, Giske og Vebjørn Krogsæter, 

Haram. 

 

Arbeidsutvalet i 2017 har bestått av Vebjørn Krogsæter, Janet Roelofs og Jarle Hauge Steffenssen, 

som m.a. har gjennomført lønsforhandlingar med dei tilsette. 

 

Styret ς handsaming av saker i 2017 
Styret har hatt 7 møte i løpet av året. Det siste møtet i desember vart utsett til starten av januar. I alt 

har styret handsama 44 saker, til dømes: 

¶ Rekneskap, budsjett og revisjon av budsjett, årsmelding og arbeidsprogram  

¶ Medlemskontingent for 2017 (vedtatt av årsmøtet) 

¶ Opptak av Stranda som ny medlemskommune 

¶ Justering av vedtektene 

¶ Personal- og tilsettingssaker 

¶ Informasjon til kommunane på Sunnmøre om Skjergardsteneste 

¶ Eventuell deltaking i Stikk UT! Ski 

I kvart styremøte har det også vore orienteringar om aktuelle saker og spørsmål friluftsrådet har 
arbeidd med gjennom året. 

Årsmøte 2017 

 
 

Årsmøtet vart halde i Nilsgardstunet i Stordal onsdag 22. mars 2017 med 20 røysteføre delegatar. 

Alle medlemskommunane var representerte, inkl. Stranda, som samrøystes vart ønska velkomen som 

ny medlemskommune. Dette var den einaste saka utanom dei ordinære årsmøtesakene, jfr. 

vedtektene. Spørsmålet om medlemsskap vart handsama først, slik at dei to utsendingane frå 

Stranda fekk røysterett i dei resterande årsmøtesakene. 

Mariann Barstad (Sula), Aud Sissel Suoranta (Vestnes) og Tore Johan Øvstebø (Ålesund), gjekk ut av 

styret. Vebjørn Krogsæter ( Haram), tok attval. Dei nye som kom inn i styret var Trygve Holm (Sula), 

Jarle Hauge Steffenssen (Ålesund), Jostein Dalen (Stranda) og Skafti Ingi Helgasson (Vestnes). 

Før sjølve årsmøtet var delegatane på tur til Rystene like ved Stordal sentrum. Etter initiativ frå 

friluftsrådet vart det starta Naturmøteplass her hausten 2016. Den var open kvar onsdag frå kl. 12-
14 med fyr på bålet og kaffi i kjelen. Ca. 200 personar var innom i løpet av 2016/2017. 
 
 

 
 
Artig med litt snøvêr, som sette ein ekstra spiss på besøket. 

Det vart servert nydeleg brennsnut og bålkaffi i gapahuken. Ordførar Eva Hove var gaid på turen og 
fortalte levande artige og interessante historier om korleis barna brukte dette området då ho var 
barn. Ho ønska også delegatane velkomen på vegner av Stordal kommune då sjølve årsmøtet starta. 

Ingen klaga verken på maten eller stemninga! 

 

Tilsette og engasjerte: 
 
Friluftsrådet har i 2017 hatt følgjande fast tilsette: 

 

May Britt Haukås,  dagleg leiar,           Pål Henry Høyberg, driftsleiar,     Christer Lundberg Nes, fagleiar 

aktivitet. Alle i 100% stilling. 

 

Rådgjevar Geir Martinsønn Haugli slutta  

i friluftsrådet i 2017. 

Gunn-Helen Hellevik                                                                    Malin Ytterhaug Giske 

 

Gunn-Helen Hellevik vart frå 1. september engasjert i 50% stilling som prosjektkoordinator for 

kartlegging og verdsetting av friluftslivsområde i kommunane på Sunnmøre. Stillinga er i første 

omgang for eitt år, og er finansiert av Miljødirektoratet, Møre og Romsdal fylkeskommune, Forum 

for Natur- og Friluftsliv og friluftsrådet.  Det vil bli søkt om å få ført vidare prosjektet til 2019. Gunn er 

utdanna økonom og har også blitt leigd inn på timebasis for å utvikle eit nytt og betre rekneskaps- og 

prosjektstyringssystem  for friluftsrådet. 

 

Malin Ytterhaug Giske fekk fast 100%  stilling som driftsmedarbeidar frå 1. oktober. Ho har jobba for 

friluftsrådet heilt sidan februar 2016, både som hospitant, frivillig og vikar. Malin jobbar med 

driftsoppgåver ute i friluftsområda, har ansvaret for utlån og stell/vedlikehald av utstyrsbasen, deltek 

som leiar på ulike friluftslivsarrangement og var ein av to leiarar som gjennomføre 

Innvandrarprosjektet for friluftsrådet i 2017. Ho har også ansvaret for innsamling av materiale til dei 

to Naturlos-avisene vi gir ut årleg, med informasjon om arrangerte turar og friluftslivsarrangement i 

medlemskommunane.  

 

I tillegg har friluftsrådet hatt ei rad personar engasjerte på timebasis gjennom året i ulike prosjekt, 

både innan drift, tilrettelegging, aktivitet og marin forsøpling. Også tilsette i medlemskommunane, 

frivillige lag og organisasjonar har vore gode medhjelparar og samarbeidspartnarar. 

Møte, representasjonsoppgåver mm. 

 

Møte i Klima- og miljødepartementet saman med Friluftsrådenes Landsforbund (FL) i slutten av mars. 

Dagleg leiar heldt innlegg om behovet for Skjergardsteneste i Møre og Romsdal. 

 

Gjennom heile året er friluftsrådet med på ei rad møter, kurs, konferansar mm. i samband med 

arbeidet vårt. Dette gjeld både lokalt i medlemskommunane, på fylkesnivå og nasjonalt. 

Friluftsrådet er medlem i Friluftsrådenes Landsforbund (FL) og Forum for Natur og Friluftsliv i Møre 

og Romsdal (FNF). I tillegg er vi med i God Helse-samarbeidet i Møre og Romsdal fylkeskommune. 

 

Uttaler, innspel, medieomtale, informasjonsarbeid mm. 

 
 

Friluftsrådet har uttalt seg i fleire enkeltsaker både 

åleine og saman med FNF og ÅST i løpet av året. Ofte 

gjeld det konflikt mellom friluftslivsinteressene og 

andre omsyn, t.d. sjikanøse stengsel av stiar, kvar stiane 

skal gå osb. Friluftsrådet forsvarer Allemannsretten og 

befolkninga sin rett til å ferdast i utmark og ved sjøen. 

Samstundes er det viktig at ferdselen skjer på 

premissane til naturen og utan å øydelegge viktige 

naturverdiar og -mangfald.  

Medieomtale 

 
Sunnmørsposten var til stades då friluftsrådet fekk fylt på meir skjellsand på «sydenbadestranda» på 

Stafsethneset i Ålesund. Driftsleiar Pål Henry Høyberg i forgrunnen. Foto: Staale Wattø, 

Sunnmørsposten. 

Også i 2017 har Sunnmøre friluftsråd vore svært synleg i media, både i aviser, radio, nett og TV. 

Særleg har Stikk UT! ført til stor interesse, men også mange av aktivitetane og driftsarbeidet vårt har 

fått merksemd. I tillegg har prosjektet med opprydding av marin forsøpling vore hyppig omtalt. Vi har 

fleire gonger vore gjestar i TV- og radiosendingane til NRK Møre og Romsdal, og både dei, 

Sunnmørsposten, Nytt i Uka og alle lokalavisene har hatt ei rad reportasjar om arbeidet vårt. Vi 

opplever at aktivitetane til friluftsrådet blir oppfatta som positivt og godt stoff, og at redaksjonane 

gjerne lagar oppslag om det vi jobbar med.  

Frå artikkel i 
Sunnmørsposten om 
Stikk UT!:  
 
Feiring:  
Med turen til Otrefjellet i 
Haram nå på lørdag har 
Yvonne Ekeland og 
sønnene Dennis (11) og 
Oliver (14) gått samtlige 
136 turer under årets 
Stikk Ut. Det blei feira - 
med alkoholfri eplesider 
servert i stettglass.  

 Foto: Privat 

Informasjon 
Nettsidene og Facebook er viktige informasjonskanaler i tillegg til andre media. Gjennom året har 

friluftsrådet jamt og trutt publisert små og store innlegg og fått god uttelling for det. På Facebook har 

vi no vel 3 240 som følgjer oss. Dette er ein auke på nesten 800 frå året før. Mange av innlegga blir i 

tillegg delt vidare slik at dei mest populære når endå fleire tusen lesarar. 

 Også i 2017 har vi annonsert mange av kursa og aktivitetane våre på Facebook, i tillegg til 

tradisjonelle annonser i avisene. Dette har fungert godt og er noko vi vil halde fram med. Vi vil likevel 

ikkje slutte å annonsere i avisene, sjølv om vi ser at Facebook er svært effektivt. Vi er avhengige av 

avisene for å få omtale av det friluftsrådet arbeider med, og då må vi også bidra til økonomien deira 

ved å kjøpe annonser. 

Dei nye nettsidene vi etablerte i 2015 er ei god hjelp i informasjonsarbeidet. Særleg Stikk UT! fører til 

mykje besøk på sida, men også vêr, flo og fjøre og utlån frå utstyrsbasen er viktig. Med den nye 

skjemafunksjonen har utlånet blitt enklare og meir oversiktleg både for oss og brukarane. Vi får også 

tilbakemeldingar frå folk som brukar nettsidene for å få tips og inspirasjon til turar. 

Skjergardsteneste  
Gjennom heile året har friluftsrådet arbeidd for å få etablert skjergardsteneste i Møre og Romsdal. I 

mars deltok dagleg leiar saman med FL og dei andre friluftsorganisasjonane i landet på eit 

høyringsmøte i samband med den komande handlingsplanen om friluftsliv, som skal vere ferdig 

våren 2018. Dagleg leiar heldt der ein presentasjon om behovet for Skjergardsteneste i Møre og 

Romsdal.  

I juni kom så gladmeldinga vi knapt hadde 

våga å håpe på: Rigmor Andersen Eide (Krf.) 

ringte og fortalte at det var sett av 5 

millionar kroner spesielt til 

Skjergardsteneste i Møre og Romsdal i det 

reviderte nasjonalbudsjettet for 2017.  

Desse midlane kjem i tillegg til dei 5 

millionane som var løyvde året før til ei 

utviding av tenesta til nye område. Før jul 

plussa Stortinget så på med nye 5 millionar i 

statsbudsjettet for 2018, slik at det no er 

sett av 15 millionar, 5 av dei spesielt til Møre 

og Romsdal. 

Det er ikkje ofte vi tek oss tid til å feire med kake på jobb i friluftsrådet, men det gjorde vi då vi fekk 
meldinga om at det er sett av 5 millionar kroner i statsbudsjettet til Skjergardsteneste i Møre og 
Romsdal. Vi tok sjølvsagt feiringa ute ς her representert ved Malin og Pål.  

 

Rett før jul fekk så dei to friluftsråda i fylket dei 100 000 kronene Kultur- og folkehelseutvalet i fylket 

løyvde i 2016, til å utarbeide ein behovsanalyse for Skjergardstenesta i Møre og Romsdal. Denne 

analysen blir grunnlag for avgjerda som skal fattast i fylkestinget i april 2018 om den 

fylkeskommunale delen av spleiselaget.  



 
 

 
 

13 

Friluftsrådet Nordmøre og Romsdal ønskjer å drifte skjergardstenesta i fylket saman med Sunnmøre 

friluftsråd, og styra i begge har vedtatt å reservere ein del av medlemskontingenten til dette.  

Friluftsrådenes landsforbund (FL) har vore ein viktig støttespelar og pådrivar, som også gjennom heile 

året har jobba mot sentrale styresmakter og politikarar og argumentert for behovet for ei utviding av 

skjergardstenesta til heile Norskekysten.  

Besøk og synfaringar 
Styret i Friluftsrådenes Landsforbund (FL), paraplyorganisasjonen til friluftsråda i landet, legg kvart år 
nokre av styremøta til eit av medlemsfriluftsråda. I august var Sunnmøre friluftsråd vertskap. 
Gjestane fekk m.a. omvising i lokala og utstyrslageret vårt, ei omvising i Stafsethneset friluftsområde, 
før vi drog på tur til Storholmen og to av dei nyleg statleg sikra friluftsområda i Ålesund: Hundsvær og 
Tyskholmen. Vi utforska områda både frå land og sjøen, og diskuterte mogelege tilretteleggingstiltak. 
Fleire frå styret til friluftsrådet var også med, og vi avslutta med ein hyggeleg klippfiskmiddag om 
kvelden. 

 

 
Vi var heldige og hadde eit fantastisk vêr då styret i FL kom på besøk i midten av august. Også fleire 
frå styret til friluftsrådet, og dei tilsette, var med på synfaringane denne dagen.  

 
 

  
 
Avgang frå Hundsvær.                                                          På land på Tyskholmen. 

Litt tidlegare i august var det tilsette i Ålesund kommune som var med på synfaring til dei nye statleg 
sikra friluftsområda Hundsvær, Tyskholmen, Vikholmen og Lauvholmen. Formålet var å vurdere kva 
som trengs av tilretteleggingstiltak, slik at arbeidet med forvaltningsplanar for områda kan settast i 
gang. 

 

 
 
Klart for avgang. Frå venstre: Arne Neumann, Linda Fiskerstrand Sperre, Helene Vorren og skipper Pål 
Henry Høyberg. 
 

  
 

Badeplassen 

«Karuseren» på 

Tyskholmen. 

Kontor, verkstad og lager mm. 
Sidan hausten 2011 har friluftsrådet hatt kontor, lager og verkstad på Kongshaugstranda 105 i 

Vegsundet i Sula kommune. Her leiger vi no fire kontor med diverse fellesareal og om lag 320 m2 

lager og verkstadlokale. Aktivitetsleiar har heimekontor i Volda.  

Friluftsrådet leiger to arbeidsbilar. Aktivitetsleiar disponerer den eine og driftsleiar den andre. Frå 

oktober 2015 leiger vi også ein Irus beitepussar.  

 

2. 

Sikring av område for friluftsliv  
 

Friluftsrådet tok opp att arbeidet med sikring av viktige friluftsområde i 2005. Etter ønske frå 

medlemskommunane er det dei som skal gjennomføre sikringsarbeidet, medan friluftsrådet skal vere 

pådrivar og medspelar.  

Etter påtrykk frå Sunnmøre friluftsråd fekk Ålesund i 2017 statleg sikra fire nye område: Hundsvær og 

Tyskholmen med badeplassen «Karuseren» i Borgundfjorden, og Vikholmen med Lauvholmen i 

Ellingsøyfjorden. Dette betyr at friluftsrådet i åra framover kan søkje midlar til tilretteleggingstiltak, 

m.a. til restaurering av den gamle badeplassen Karuseren. Ny flytebrygge ved Hundsvær har vi alt fått 

på plass. Den har fått ekstra lang landgang, slik at den ikkje blir for bratt for rullestolar. Den flate og 

fine sletta på land gjer at dei aller fleste kan bruke området.  

Også tidlegare Prinsen Camping i Ålesund er eit område friluftsrådet har engasjert seg i å få sikra for 

friluftslivet. 

3. 

Drift og skjøtsel av 

friluftsområde og 

tilrettelegging for friluftsliv  
 

I 2017 har friluftsrådet hatt ansvar for drift, 

skjøtsel og tilrettelegging i 18 større 

friluftsområde i medlemskommunane på til 

saman 1496 dekar. I tillegg kjem delansvar for 

drift, skjøtsel og tilrettelegging i andre statleg 

sikra friluftsområde som t.d. Tueneset og 

Parrvika i Ålesund, Murvika i Skodje og 

Vassetvatnet i Sula. 

Friluftsrådet har ei rad eigedelar 

(tilretteleggingstiltak) som flytebrygger, bruer, 

toalett, grindbygg og gapahukar, 

informasjonstavler, stiar, bålplassar mm. som vi har heilt eller delvis ansvaret for. Desse ligg i all 

hovudsak i regionalt viktige friluftsområde.  

Friluftsrådet tek ansvar for å søke om midlar til skjøtsel og tilrettelegging i alle dei statleg sikra 

friluftsområda i medlemskommunane. I 2017 vart det sendt 11 søknader, mot 25 i 2016 og 14 i 2015. 

Bakrunnen for færre søknader til tilrettelegging i 2017, var redusert kapasitet andre halvår fordi  

driftsleiaren i august skulle gjennom ein planlagd kneoperasjonen. Færre søknader førte til at vi fekk 

tilslag på alle, med eit samla tilskot på kr. 1 314 000. Dette er på same nivå som i 2016 (kr. 1 356 

000).  Av potten på vel 9,6 millionar kroner, som fylkeskommunen har hatt til fordeling til dei statleg 

sikra friluftsområda dei siste fem åra, har Sunnmøre friluftsråd fått nesten halvparten (kr. 4 645 000). 

Dette er midlar som er brukte til tilretteleggingstiltak i medlemskommunane våre.  

 

 
Glimt frå bygginga av det nye grindbygget i Gurinesbukta i Haram. LHL Skodje/Ørskog/Haram, med 
eldsjel Odd Arne Grande i spissen, gjorde ein fantastisk jobb saman med friluftsrådet. LHL spanderte 
også bålpanne til nybygget, innkjøpt med midlar frå Ørskog Sparebank.  

 

 

 

 
Nesten ferdig. Berre benkane inne 
og utvokse gras på taket manglar. 

Engasjerte dugnadsfolk er ein viktig og avgjerande ressurs i arbeidet til friluftsrådet. Khalid, Bjørn og 
Tom har gjort ein flott jobb i Gurinesbukta. 

 

 

 

Døme på gjennomførte tiltak i statleg sikra friluftsområde i 2017: 
 

¶ Gurinesbukta           Nytt grindbygg 

¶ Stafsethneset           Påfylling av skjellsand til badestranda 

¶ Kråkvika                    Ferdig bade- og fiskemolo 

¶ Mauren                     Opprusting parkeringsplassane 

¶ Bogneset-Furmyr    Finansiert benkar og avfallsbehaldarar 

¶ Hundsvær                  Ny flytebrygge med landgang 

¶ Flofjellet                     Rastebenkar 

 

I tillegg er det gjort mykje anna arbeid som: 

 

¶ Jamt tilsyn, vask og tømming/påfylling av toaletta 

¶ Slått av gras, opprydding av søppel mm 

¶ Tilsyn og reparasjon av flytebrygger 

 

Friluftsrådet har i tillegg hatt god hjelp frå andre i dette arbeidet, som: 

¶ Mauseidvåg og Solevåg Idrettslag  - vask av toalett på Taustua  



 
 

 
 

18 

¶ Stordal Idrettslag, langrenn   - vask av toalett på Overøye i Stordal  

¶ Vigra IL Jenter 2004             - vask av toalett på Blimsanden i Giske 

¶ Gjersetdalen Villmarksområde BA  - vask av toalett i Gjersetdalen i Haram 

¶ Ålesund Rotary Øst   - Dugnad Svinøya 

¶ Kråkvika Vel                    - Dugnad Kråkvika 

¶ Vatne Velforening                                        - Dugnad Gurinesbukta 

¶ LHL Skodje/Ørskog/Haram                         - Dugnad Gurinesbukta 

 

 

 

Oversikt søknader og tilskot til statleg sikra friluftsområde i 2017 
 

 

Tiltak statleg sikra friluftsområde: Søkt Innvilga  Type tiltak 

Stafsethneset 124 740 124 000 Ny skjellsand badestrand 

Stafsethneset 17 780 17 000 Badebøyer 

Tueneset -Stavneset 150 000 150 000 
Vintertoalett/muldo, påbygg 
eksisterande (vidareført frå 2016) 

Bogneset-Furmyr 200 000 200 000 Benkar og avfallsbehaldarar 

Kråkvika-Kråkneset 183 500 180 000 Fullføring bade/fiskemolo 

Langevågsholmane 282 000 282 000 Brygge, WC, bålplass mm 

Mauren 60 000 60 000 Opprusting parkeringsplassar 

Gurinesbukta 219 104 219 000 Grindbygg, bål/grillplass 

Flofjellet 19 600 15 000 Rastebenkar 

Hundsvær 49 900 50 000 Flytebrygge 

Slinningen-Parrvika 17 780 17 000 Badebøyer 

  1 324 404  1 314 000   

 

 

 

 

Hærverk 
Dessverre opplever friluftsrådet nesten kvart år at det blir gjort hærverk i større eller mindre grad i 
friluftsområda. Dette fører til mykje ekstraarbeid og auka kostnader ς i tillegg til frustrasjonen over at 
nokre få øydelegg for så mange andre. Dei verste tilfella i 2017 var ulovleg hogst av tre i 
Gurinesbukta og rasering av toalett, bålplass, grind og benkar på Storholmen. Gjerningspersonane er 
delvis kjent og sakene meldt til politiet, men førebels ikkje etterforska etter det vi veit. 

Mellom 20 og 30 tre vart ulovleg hogd ned i Gurinesbukta. Stubbane står att som farlege snublefeller 
for barna som brukar området. 
 
Stammane var kløyvd til ved.  
 
Barna i barnehagen like ved, som brukar området nesten 
dagleg, vart fortvila over alle klatretrea som var borte. 

På Storholmen var grinda frå flytebrygga riven ned og 
brent på bålet, saman med benkane og døra til toalettet.  
 
Innvendig var toalettet fullstendig rasert, vindauget knust, 
og der var slått hol i ein vegg.  
 
Politiet sikra spor etter gjerningspersonane.  
 
Toalettet må totalrenoverast. Det same må bålplassen, og 
nye benkar må på plass for å erstatte dei som vart brent 
på bålet. 

4. 

Aktivitetsarbeid 

 
Kajakkane til friluftsrådet er populære og svært mykje brukt. 

 

Aktivitetsarbeid retta mot skular, barnehagar, barn og unge har vore ei viktig oppgåve for 

friluftsrådet heilt sidan starten av 1990-talet. Christer Lundberg Nes har vore fast tilsett som fagleiar 

aktivitet sidan 2008. Fram til då vart han leigd inn etter behov. Friluftsrådet har såleis hatt kontinuitet 

i aktivitetsarbeidet gjennom meir enn 20 år og har i dag eit omfattande tilbod.  

 

Læring i friluft 

«Læring i friluft» handlar om å stimulere til meir og betre uteaktivitet i skular og barnehagar. 

Friluftsrådet deltek aktivt i nettverket av friluftsråd og Friluftsrådenes Landsforbund som arbeider 

med uteskule/-barnehage.  

På slutten av 2010 starta friluftsrådet arbeidet med opprettinga av eit «lærande nettverk» for 

skulane i medlemskommunane. I dag er 25 skular med, og dette er mellom dei største nettverka til 

friluftsråda i landet. Kvart år blir det gjennomført ei to-dagars samling med ulike tema der alle 

medlemsskulane blir inviterte til å delta. 

I 2017 er følgjande gjennomført gjennom «Læring i friluft»: 


